
Lýsing á búnaðinum

Uppsetningarramminn er notaður til þess að setja 
upp stakar tækjaeiningar eða heil tæki, s.s. 
þráðlausu dyraeininguna Dialog úr kerfi 
Samsetjanlegu veggsúlunnar.
Að teknu tilliti til leiðslnanna sem þarf að nota er 
hægt að setja fleiri en einn ramma upp saman.

Skýringar

1 Uppsetningarrammi

2 Lok

3 Tengidós

4 Burðarstykki

5 Burðarplata

6 Framplata úr gleri

Uppsetningarramminn settur upp

Val á uppsetningarstað

Setja verður uppsetningarrammann upp á 
sléttum fleti. Ef uppsetningarramminn er settur 
upp á ósléttum veggfleti er hætta á því að 
ramminn aflagist þegar hann er skrúfaður á.

1 2 3 4 5 6

Athugið

Eingöngu rafvirkjum er heimilt að annast 
ísetningu og uppsetningu raftækja.

i Aðskilnaður spennu

Samkvæmt VDE 0100 og VDE 0800 verður að 
skilja leiðslur og búnað sem ganga fyrir 
varnarsmáspennu frá leiðslum og búnaði sem 
veituspenna er á (230 V).
Ef ekki er hægt að leggja leiðslur eða setja upp 
búnað með aðskildum hætti skal tryggja 
öruggan aðskilnað með öðrum leiðum (með 
millivegg, veggdós).

Ramminn settur upp

Við uppsetningu rammans skal framkvæma 
eftirfarandi skref í þeirri röð sem hér kemur fram:

1. Merkið fyrir festigötunum, borið þau (6 mm) 
og setjið meðfylgjandi múrtappa í götin.

2. Festið uppsetningarrammann við vegginn 
með meðfylgjandi skrúfum.

3. Brjótið upp opin sem taka þarf leiðslur í 
gegnum á tengidósinni.

4. Afeinangrið leiðslurnar og dragið þær inn í 
dósina.

5. Setjið tengidósina í og festið hana við 
uppsetningarrammann með skrúfunum 
fjórum.

Ef setja á upp heilt tæki á borð við þráðlausu Gira 
stjórnstöðina skal fara beint á bls. 5. Hér verður 
lýst uppsetningu tækjaeiningar.

i Önnur uppsetningarleið

Allt eftir því um hvernig vegg er að ræða getur 
verið betra að festa tengidósina beint á vegginn. 
Þegar það er gert skal setja tengidósina í 
rammann áður en uppsetningin fer fram og festa 
hana við vegginn með meðfylgjandi 
uppsetningarbúnaði (sjá mynd).

Uppsetning tækjaeiningar

6. Lokið egglaga opunum á tengidósinni með 
meðfylgjandi blindtöppum.

7. Við uppsetningu á tækjaeiningu með tveimur 
burðarstykkjum eða sex tækjum, þar sem 
aðskilja þarf smáspennu frá veituspennu, skal 
setja millivegg í tengidósina.

8. Setjið innfelldu grunneiningarnar í 
burðarstykkin og festið með meðfylgjandi 
skrúfum. Klærnar mega vera áfram á innfelldu 
grunneiningunum.
Ef samtímis eru sett upp tæki með 
smáspennu og veituspennu í einu 
burðarstykki verður að nota meðfylgjandi 
veggdósir til þess að skilja þau að. Í þessu 
tilviki skal fyrst fjarlægja klærnar af innfelldu 
grunneiningunum.

9. Hengið burðarstykkið inn í tengidósina á hlið 
(ef um tvö burðarstykki er að ræða) eða í 
miðju (ef um eitt burðarstykki er að ræða).

10. Tengið innfelldu grunneiningarnar og lokið 
burðarstykkjunum.

11. Setjið lokin á báða endana. 
Ef leiðslur eru utanáliggjandi skal fyrst opna 
fyrir viðkomandi leiðsluop á lokunum og 
setja strenginntak á.

12. Setjið burðarplötuna á og festið hana við 
uppsetningarrammann með skrúfunum 
fjórum.

13. Setjið framplötuna á og þrýstið henni að þar 
til hún smellur í lás.

Uppsetning heils tækis

Setjið uppsetningarrammann upp samkvæmt 
leiðbeiningunum á bls. 3 og haldið 
uppsetningunni svo áfram með eftirfarandi hætti:
6. Opnið fyrir opin sem taka þarf leiðslur inn um 

á tengidósinni, afeinangrið leiðslurnar og 
dragið þær í gegn.

7. Setjið tengidósina í uppsetningarrammann og 
skrúfið hana fasta.

8. Tengið leiðslurnar við tækið.

9. Setjið lokin á báða endana. 
Ef leiðslur eru utanáliggjandi skal fyrst opna 
fyrir viðkomandi leiðsluop á lokunum og setja 
strenginntak á.

10. Setjið burðarplötuna á og festið hana við 
uppsetningarrammann með skrúfunum 
fjórum.

11. Setjið framplötuna á og þrýstið henni að þar 
til hún smellur í lás.

Framplatan tekin af

Til þess að taka glerplötuna af skal toga hana 
fram með báðum höndum (sjá mynd).

+

+

+

+

+

Ábyrgð

Ábyrgð er veitt samkvæmt lagaákvæðum.

Vinsamlegast sendið tækið án burðargjalds til 
þjónustumiðstöðvar okkar ásamt lýsingu á 
biluninni.

Gira
Giersiepen GmbH & Co. KG
Service Center
Dahlienstraße 12
D-42477 Radevormwald

___________________________________________

Gira
Giersiepen GmbH & Co. KG
Postfach 1220
D-42461 Radevormwald
Sími: +49 (0) 2195 / 602 - 0
Fax: +49 (0) 2195 / 602 - 339
Vefslóð: www.gira.com

